
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পঞ্চবিংশ অধ্যায় । ఫి రిసి
অসিদ্ধ সন্দেহে ত্ৰাস যুক্ত হইয়া বলিতে লাগিনেল, হে মহর্ষিগণ ! আমি নিন্নিমেষনয়নে তোমাদের পথ নিরীক্ষণ করিয়া রহিয়াছি ; হিমগিরি তোমাদিগকে কি বলিলেন, তাহা অবিলম্বেই প্রকাশ কর ; স্বেচ্ছানুসারে আমার প্রতি কন্যা দান করিতে প্রবৃত্তি আছে ত? আমার অন্তর অত্যন্ত কাতর হইয়াছে ; তোমরা শীঘ্রই সমস্ত বৃত্তান্ত প্রকাশ কর । ঋষিগণ বলিলেন, হে দেবেশ ! আপনি চিন্তাকুল হইবেন ন ; গিরিরাজ একান্ত ভক্তিপূর্বক আপনাকে কস্ত দান করিবেন ; সম্প্রতি সুস্থির হউন, গিরীন্দ্ৰ কহিয়াছেন; আপনি শুভক্ষণ নির্ধার্য্য করিয়া তাহাকে সংবাদ পাঠাইলেই তিনি সেই নিৰ্দ্ধারিত ক্ষণে কন্যা দান করিবেন । এই কথা শুনিয়া শস্তু পরমাহাদপূর্বক বলিলেন তপোধনগণ ! তাহাও তোমাদের কর্তব্য ; বিবিধ বেদপারগ তোমরা বর্তমানে সময়াবধারণ আর কোন জন করিবে ? শিববাক্যে মহর্ষিগণ কিয়ৎকাল নিস্তব্ধ ভাবে থাকিয়া পরস্পর বিবেচনা করিয়া বলিলেন, দেবেশ ! আমরা বিবেচনা করিলাম, বর্তমান এই বৈশাখ মাসে শুক্ল পক্ষীয় পঞ্চমী দিবস বৃহস্পতি বার ঐ দিন সৰ্ব্বপ্রকারে নির্দোষ ; সেভাগ্যসংহতির বৃদ্ধিজনক ঐ দিবসের শুভ লগ্নেই শুভ কাৰ্য্য কর। কৰ্ত্তব্য । মহর্ষিদিগের বাক্যাবসানে মহাদেব বলিলেন, তপোধনগণ! গিরীন্দ্রনিকটে তোমাদিগকেই পুনর্বার গমন করিতে হইল ; কারণ তোমাদের নিকটে যেৰূপ বলিয়াছেন, তাহার বিন্দুবিসর্গও অন্যথা করিতে পারিবেন না।গিরিরাজ সত্যবাদী,জিতেন্দ্রিয় ; তাহার কথা অন্যথা

